
tjoema ada satoe Padri moeda njang terpilieh aken djadi kepala.

Ini Padri ija poenja nama ketjil Kang Lioe, sedari lahir dari peroet iboenja, soeda toeroet pada satoe Padri, dan tinggal dalein klenteng, sahingga sekarang ija tida makan barang berdjiwa, kelakoeannja alim sekali, ija poenja nama Padri: Hian Tjong „Siansoe,” ija anaknja Tan Kong Lori njang tempo bermoela memangkoe pangkat „Tjonggoan,” kamoedian berpangkat „Boenhiantian—Taijhaksoe,” ija poenja kakek (Goakong) bernama Ien Khaij San, njang sekarang ada terhormat sekali, berpangkat „Tjongkoan” (Gouvernoer-Generaal), maskipoen ija ada toeroen bangsawan besar, tida sedikit hatinja ada kepengin maoe memangkoe pangkat, tida lain kesoeka'annja siang malem membatja kitab-kitab doa, maka djadi tamat sekalian doadoa njang terpake oleh Padri-Padri, aken mendjalanken agama Boedha, ija poenja aloes moeridnja Boedha di „Seethian” (Mekah?) nama Kiem Sian Tiang Lo njang mendjelma; setelah ija soeda terpilieh aken djadi kepala, lantas ter'adjak mengadep pada Keizer, 3 orang ber pangkat melapor: njang marika telah pili Padri-Padri itoe, sembari toendjoek Hian Tjong njang ija ini ter'angkat djadi kepalanja.

Serta Keizer denger itoe laporan, tinggal diam inget-inget dalem hatinja, semantara lama baroe menanjak pada Hian Tjong: „apa kamoe ini anaknja Tan Kong Loei?”

